
MINISTRIA E ARSIMIT  

AGJENCIA KOMBËTARE E KËRKIMIT SHKENCOR DHE INOVACIONIT 
 

Thirrje për financimin e studimeve të doktoraturës 2026 

Programi Kombëtar i Financimit të Doktoraturave 

Një thirrje – dy kategori – një standard kombëtar 

Vendimi i Bordit të Administrimit të Agjencisë Kombëtare të Kërkimit Shkencor dhe 

Inovacionit Nr. 29, datë 21.09.2026 
 

 

 

Ministria e Arsimit dhe Agjencia Kombëtare e Kërkimit Shkencor dhe Inovacionit ftojnë 

institucionet e arsimit të lartë të paraqesin aplikime për financimin e projekteve kërkimore 

të studimeve të doktoratës, në emër të kandidatëve të pranuar në programet përkatëse.  

Thirrja zbatohet sipas Udhëzuesit për Programin kombëtar për financimin e studimeve të 

doktoraturës, miratuar me vendimin nr. 29, datë 2026. 

Thirrja synon të mbështesë zhvillimin e studiuesve të aftë për të realizuar kërkim shkencor 

të pavarur - origjinal, themelor ose të aplikuar, në fushat prioritare të miratuara në thirrje, 

me orientim strategjik drejt fushave STEM, per të kontribuar në rritjen e cilësisë dhe 

standardeve të formimit doktoral dhe të nxisë prodhimin e rezultateve kërkimore me vlerë 

dhe potencial për t’u përdorur në zhvillimin e shkencës, ekonomisë dhe politikave 

publike. 

 

Kategoria Objekti 

A Doktoratura kërkimore standarde 

B Doktoratura industriale (me bashkëpunim substancial dhe të 

verifikueshëm ndërmjet IAL-së dhe partnerit industrial) 

 

TË DHËNAT KRYESORE TË THIRRJES 

Parametri Vlera 

Hapja e aplikimeve 01.10.2026 

Afati përfundimtar 31.10.2026, ora 10:00 AM, sipas orës lokale të Shqipërisë 

Periudha e aplikimit 30 ditë kalendarike nga publikimi në faqen e AKKSHI-së 

Kanali i dorëzimit Kanali zyrtar fizikisht  

Kohëzgjatja e financimit 12–36 muaj, sipas planit të miratuar 

Fondi total 63.291.194 lekë 

Tavani për një doktoraturë A: 1.000.000 lekë; B: 3.000.000 lekë 

(për të gjithë periudhën) 

 

Dokumentet e thirrjes dhe njoftimet zyrtare publikohen në faqen zyrtare të AKKSHI-së. 

Aplikimet pas afatit nuk pranohen, përveç një shtyrjeje të shpallur zyrtarisht për të gjithë 

aplikantët.  

HYRJE 
 

Programi Kombëtar i financimit të Doktoratës 

zbatohet mbi parimin “Një thirrje – dy kategori – 

një standard kombëtar”. Doktoratura kërkimore 

standarde (Kategoria A) dhe doktoratura 

industriale (Kategoria B) trajtohen si dy 

modalitete të së njëjtës skemë kombëtare 

financimi, me një kuadër të unifikuar 

administrativ, financiar, monitorues dhe të 

transparencës.  

Doktoratura industriale (Kategoria B) dallon 

vetëm për shkak të kërkesave të posaçme që 

burojnë nga bashkëpunimi i detyrueshëm dhe i 

verifikueshëm ndërmjet institucionit të arsimit të 

lartë dhe partnerit industrial. 

01 
QËLLIMI DHE OBJEKTIVAT E 

PROGRAMIT TË MBËSHTETJES SË 

STUDIMEVE TË DOKTORATËS  
 

Programi synon të mbështesë zhvillimin e 

studiuesve të aftë për të realizuar kërkim 

shkencor të pavarur, të kontribuojë në rritjen e 

cilësisë dhe standardeve të formimit doktoral 

dhe të nxisë prodhimin e rezultateve kërkimore 

me vlerë dhe potencial për t’u përdorur në 

zhvillimin e shkencës, ekonomisë dhe politikave 

publike. 

Në këtë kuadër, çdo projekt i propozuar për 

financim duhet të demonstrojë një problem ose 

pyetje kërkimore të qartë dhe origjinale, një 

metodologji të përshtatshme dhe të 

realizueshme, si dhe një plan të besueshëm për 

zhvillimin e kompetencave kërkimore të 

doktorantit dhe arritjen e rezultateve të 

parashikuara. 

 

OBJEKTIVAT E PROGRAMIT 

- rritja e kapaciteteve të institucioneve të 

arsimit të lartë, instituteve kërkimore dhe 

sipërmarrjeve për pjesëmarrje në projekte 

kërkimore dhe inovative kombëtare e 

ndërkombëtare; 

- orientimi i kërkimit doktoral drejt adresimit të 

nevojave dhe sfidave konkrete të ekonomisë 

dhe shoqërisë, si dhe rritjen e cilësisë dhe 

ndikimit të kërkimit shkencor origjinal, themelor 

ose të aplikuar; 

- nxitja e mobilitetit, bashkëpunimit shkencor 

dhe bashkëudhëheqjes së doktoraturave me 

institucione të huaja; 

- zhvillimi i doktoraturave në kuadër të 

programeve të përbashkëta dhe 

programeve me diploma të përbashkëta ose 

të dyfishta (joint/double degree); 

- mbështetja e projekteve kërkimore dhe të 

zhvillimit teknologjik, duke krijuar hapësirë për 

partneritete horizontale në fusha 

ndërsektoriale dhe në zhvillim; 

- rritja e numrit dhe cilësisë së kërkuesve të rinj, 

si dhe zhvillimin e kapitalit njerëzor në kërkim 

shkencor dhe inovacion; 

- garantimi i mundësive të barabarta ndërmjet 

grave dhe burrave në përzgjedhjen, 

financimin, zbatimin dhe drejtimin e 

projekteve doktorale, integrimin e dimensionit 

gjinor në përmbajtjen e kërkimit, kur është i 

zbatueshëm, si dhe mbështetjen e zbatimit 

efektiv të Planeve të Barazisë Gjinore (Gender 

Equality Plans – GEP) në institucionet 

përfituese; 

- rritja e numrit dhe cilësisë së publikimeve dhe 

të rezultateve të matshme shkencore, 

teknologjike dhe industriale; 

- forcimi i bashkëpunimit sistematik ndërmjet 

universiteteve dhe industrisë, nëpërmjet 

zhvillimit të doktoraturave industriale; 

- nxitja e transferimit të njohurive, teknologjisë 

dhe rezultateve të kërkimit drejt ekonomisë 

dhe shoqërisë; 

- zhvillimi i kapaciteteve kombëtare kërkimore 

dhe inovative në fushat prioritare; 

- promovimi i integritetit shkencor, shkencës së 

hapur dhe menaxhimit të përgjegjshëm të të 

dhënave kërkimore; 

- kontributi në përmirësimin progresiv të 

pozicionimit të Shqipërisë drejt klasifikimit si 

“inovator mesatar”, nëpërmjet rritjes së 

performancës në treguesit e Tabelës 

Evropiane të Inovacionit (EIS). 

02 
BAZA LIGJORE 

 
Kuadri rregullator për këtë program 

financimi të AKKSHI-së është përcaktuar në 

Ligjin Nr. 80, datë 22.07.2015 “Për arsimin e 

lartë dhe kërkimin shkencor në Institucionet 

e Arsimit të Lartë në Republikën e 

Shqipërisë”, neni 12, pika 5, në Vendimin Nr. 

607, datë 31.08.2016 të Këshillit të Ministrave 

“Për krijimin, përbërjen, organizimin dhe 

funksionimin e Agjencisë Kombëtare të 

Kërkimit Shkencor dhe Inovacionit”, pika 

9/d. 

Thirrja është në përputhje me Vendimin e 

Bordit të Administrimit të AKKSHI Nr. 7, datë 

04.05.2026 “Për miratimin e Planit të punës të 

vitit 2026 të veprimtarisë së AKKSHI”, 

Vendimin e Bordit të Administrimit të AKKSHI 

Nr. 8, datë 04.05.2026  “Për detajimin e 

buxhetit të AKKSHI për Vitin 2026 sipas 

programeve dhe aktiviteteve mbështetëse 

të kërkimit shkencor”,  Vendimin e Borditt të 

Administrimit të AKKSHI nr. 26, datë 

21.09.2026 “Për miratimin e përdorimit të 

tepricës së fondeve të llogarisë 604 të 

Agjencisë Kombëtare të Kërkimit Shkencor 

dhe Inovacionit për vitin 2026, sipas 

programeve dhe aktiviteteve mbështetëse 

të kërkimit shkencor”, Vendimin e Bordit të 

Administrimit të AKKSHI nr. 29, datë 

21.09.2026 “Për miratimin e Udhëzuesit për 

menaxhimin e projekteve të Programit 

kombëtar të studimeve të doktoraturës”. 

03 
FUSHAT DHE NËNFUSHAT PRIORITARE TË KËRKIMIT DOKTORAL 
 

1. Në kuadër të Programit Kombëtar të Doktoratës, projektet për financim do të paraqiten në 

fushat prioritare dhe nënfushat të përcaktuara më poshtë: 

 
FUSHA 

PRIORITARE 

DOKTORATURË KËRKIMORE STANDARDE DOKTORATURË INDUSTRIALE 

1. 

Biodiversiteti 

dhe Mjedisi 

Ndryshimet klimatike dhe rezilienca; 

biodiversiteti, ekosistemet dhe restaurimi i 

natyrës; ndotja dhe ekonomia 

qarkulluese; burimet natyrore dhe 

përdorimi i qëndrueshëm i tokës; mjedisi 

detar dhe bregdetar; monitorimi mjedisor 

Teknologjitë mjedisore; menaxhimi dhe 

riciklimi i mbetjeve; eficienca e 

burimeve; monitorimi dhe trajtimi i 

ndotjes; teknologjitë për përshtatjen 

ndaj ndryshimeve klimatike; zgjidhje të 

gjelbra për industri 

2.  

Bujqësia, 

Ushqimi dhe 

Bioteknologjia 

Bujqësia e qëndrueshme dhe rezistente 

ndaj klimës; bujqësia precize dhe digjitale; 

siguria ushqimore; bioteknologjia dhe 

burimet gjenetike; bioekonomia; 

teknologjitë ushqimore dhe ushqyerja 

Bujqësia precize dhe automatizimi; 

teknologjitë ushqimore; siguria dhe 

cilësia ushqimore; bioteknologjia; 

bioekonomia dhe valorizimi i mbetjeve; 

zgjidhje teknologjike për prodhimin 

bujqësor dhe ushqimor 

3. 

Shëndetësia 

dhe Shkencat 

Mjekësore 

Shëndeti publik dhe parandalimi; 

sëmundjet kronike dhe plakja e 

shëndetshme; sëmundjet infektive dhe 

rezistenca antimikrobike; mjekësia e 

personalizuar dhe bioteknologjia 

mjekësore; shëndetësia digjitale dhe 

inteligjenca artificiale; shëndeti mendor 

Teknologjitë mjekësore; diagnostikimi 

dhe monitorimi; shëndetësia digjitale; 

bioteknologjia dhe produktet 

mjekësore; pajisjet dhe materialet 

mjekësore; zgjidhje inovative për 

shërbimet shëndetësore 

4. 

Sistemet dhe 

Teknologjitë e 

Informacionit 

Inteligjenca artificiale dhe shkenca e të 

dhënave; siguria kibernetike dhe mbrojtja 

e të dhënave; sistemet inteligjente, IoT 

dhe robotika; teknologjitë gjuhësore; 

transformimi digjital; teknologjitë e 

avancuara dhe kuantike 

Inteligjenca artificiale dhe 

automatizimi; robotika dhe sistemet 

inteligjente; siguria kibernetike; zhvillimi 

i softuerit dhe zgjidhjeve digjitale; 

teknologjitë gjuhësore; aplikime të 

teknologjive të avancuara në industri 

5. 

Shkencat 

Sociale, 

Albanologjike 

dhe 

Trashëgimia 

Kulturore 

Albanologjia, gjuhësia dhe letërsia 

shqiptare; historia, arkeologjia dhe 

trashëgimia kulturore; etnografia, 

antropologjia dhe folklori; kultura dhe 

industritë kreative; demografia, 

migracioni dhe zhvillimi territorial; politikat 

publike, qeverisja dhe zhvillimi social 

Digjitalizimi dhe valorizimi i trashëgimisë 

kulturore; teknologjitë për ruajtjen dhe 

menaxhimin e trashëgimisë; turizmi 

kulturor dhe kreativ; industritë kulturore 

dhe kreative; ekonomia e kulturës; 

produkte dhe shërbime të bazuara në 

kulturë dhe trashëgimi 

6. 

Uji dhe 

Energjia 

Siguria ujore dhe cilësia e ujit; uji, klima 

dhe menaxhimi i rreziqeve natyrore; 

energjia e rinovueshme; dekarbonizimi; 

ruajtja e energjisë dhe hidrogjeni i gjelbër; 

sistemet energjetike dhe eficienca 

Teknologjitë e energjisë së 

rinovueshme; eficienca energjetike; 

ruajtja e energjisë dhe hidrogjeni i 

gjelbër; rrjetet inteligjente; teknologjitë 

për trajtimin dhe ripërdorimin e ujit; 

zgjidhje për eficiencën dhe 

qëndrueshmërinë e sistemeve 

energjetike 

2. Fushat dhe nënfushat e përcaktuara në këtë 

Thirrje përbëjnë drejtimet prioritare të Programit 

Kombëtar të Doktoratës 2026 dhe merren në 

konsideratë si element i vlerësimit dhe i renditjes 

së aplikimeve. Përputhja e projektit të doktoratës 

me një nga nënfushat prioritare nuk përbën kriter 

përjashtues dhe nuk është kusht për 

pranueshmërinë e aplikimit. Projektet që 

adresojnë tema jashtë nënfushave prioritare 

mund të aplikojnë dhe të vlerësohen në 

përputhje me kriteret e përcaktuara në këtë 

Thirrje dhe në Udhëzuesin e Programit. 

3. Në procesin e vlerësimit, përputhja dhe shkalla e 

kontributit të projektit në një nënfushë prioritare 

do të merret në konsideratë si kriter vlerësimi, duke 

ndikuar në pikëzimin dhe, rrjedhimisht, në 

renditjen përfundimtare të aplikimeve, sipas 

metodologjisë së përcaktuar në Udhëzues. 

4. Në rastin e doktoraturës industriale, përveç 

përputhjes me drejtimet prioritare, do të merret në 

konsideratë edhe lidhja e drejtpërdrejtë e 

projektit me një problem, nevojë ose sfidë 

konkrete të subjektit industrial, si dhe potenciali 

për aplikimin, testimin, validimin, transferimin ose 

shfrytëzimin e rezultateve. 

04 
KRITERE TË PRANUESHMËRISË PËR APLIKIM 

1. Institucionet aplikuese dhe kushtet që 

duhet të plotësojnë 

a. Për të dyja kategoritë, aplikant dhe 

përfitues kontraktor është Institucioni i Arsimit 

të Lartë (IAL), i akredituar dhe që ka të drejtë 

të zhvillojë Program të Ciklit të Tretë 

Doktoratë, sipas përcaktimeve ligjore në fuqi 

për arsimin e lartë dhe kërkimin shkencor.  

b. Për kategorinë B, duhet të 

përmbushet kushti i detyrueshëm i 

partneritetit, IAL- partner industrial; 

c. IAL-të publike duhet të kenë të 

miratuar Planin e Barazisë Gjinore (Gender 

Equality Plans – GEP) – vendim I miratimit/ link 

i publikimit. 

d. Partneri industrial duhet të jetë 

subjekt juridik i regjistruar dhe të ketë 

veprimtari relevante. 

e. Projekti i kërkimit doktoral duhet të 

jetë në përputhje me kuadrin e arsimit të lartë 

dhe kërkimit shkencor, me udhëzuesin e 

Programit të Doktoratës 2026 dhe me këtë 

thirrje. 

2. Doktoranti dhe kushtet që duhet të 

plotësojë për aplikim 

Studenti Doktorant që aplikon për financim 

të studimit doktoral në kuadër të Programit 

Kombëtar të Doktoratës 2026, duhet: 

a. të jetë student i regjistruar në ciklin e 

tretë të studimeve “Doktoratë” në IAL-në 

aplikuese; 

b. të jetë i punësuar; 

c. të jetë i angazhuar në veprimtari 

akademike, me kohë të plotë ose të 

pjesshme, në IAL-në aplikuese ose në IAL 

tjetër; 

d. të gëzojë shtetësinë shqiptare dhe ta 

ndjekë doktoraturën në një IAL në Shqipëri; 

e. të ketë projekt kërkimor original, 

aktivitetet dhe kostot e të cilit, të propozuara 

në aplikim, nuk financohen nga burim tjetër 

kombëtar apo ndërkombëtar, të AKKSHI- së 

apo të organizatave të tjera; 

f. të deklarojë çdo financim tjetër dhe 

të mos kërkojë mbulim të dyfishtë të së njëjtës 

kosto ose të së njëjtës pjesë të kostos; 

financimi plotësues për kosto të veçanta të 

deklaruara nuk përbën vetvetiu shkak për 

përjashtim. 

3. Kushtet e pranueshmërisë së aplikimit 

Aplikimi konsiderohet i pranueshëm për 

aplikim nëse plotëson kriteret bazë të 

mëposhtme: 

a. Doktoranti duhet të jetë i regjistruar 

në një program të akredituar studimi të 

doktoraturës në një institucion të arsimit të 

lartë/ institucion kërkimor, në përputhje me 

legjislacionin në fuqi. 

b. Tema e doktoraturës duhet të jetë e 

miratuar nga institucioni përkatës dhe kërkimi 

për të cilin kërkohet financim duhet të jetë 

pjesë e kësaj teme. 

c. Aplikimi duhet të paraqitet nga një 

institucion i pranueshëm, në përputhje me 

përcaktimet e Udhëzuesit të Programit dhe 

kësaj Thirrjeje. 

d. Projekti kërkimor duhet të lidhet 

drejtpërdrejt me kërkimin doktoral të 

doktorantit dhe aktivitetet për të cilat 

kërkohet financim duhet të jenë të 

identifikueshme dhe të justifikuara në projekt. 

e. Aplikanti duhet të paraqesë 

dokumentacionin e detyrueshëm të 

përcaktuar në këtë Thirrje, në formën dhe 

brenda afatit të përcaktuar. 

f. Për të njëjtat aktivitete dhe/ose 

shpenzime të propozuara në aplikim nuk 

duhet të ekzistojë financim tjetër publik, në 

përputhje me parimin e shmangies së 

financimit të dyfishtë. 

g. Për aplikimet për doktoraturë 

industriale, duhet të dokumentohet 

bashkëpunimi me një subjekt industrial, në 

përputhje me kërkesat e përcaktuara për 

këtë kategori në Udhëzuesin e Programit. 

4. Kufizimi i aplikimeve 

Për çdo kandidat lejohet paraqitja e vetëm 

një aplikimi në kuadër të thirrjes përkatëse, në 

njërën prej kategorive A ose B dhe përmes 

vetëm një IAL-je. Nuk lejohet paraqitja e të 

njëjtës kërkesë për financim në më shumë se 

një kategori, përmes më shumë se një IAL-je 

ose nën identitete të ndryshme. Çdo aplikim 

i paraqitur në kundërshtim me këtë 

përcaktim do të konsiderohet i 

papranueshëm. 

05 
KËRKESAT PËR DOKTORATURËN 

INDUSTRIALE 
 

Për kategorinë B kërkohet të paktën një 

partner industrial, subjekt juridik i regjistruar, 

publik ose privat, me veprimtari ekonomike, 

teknologjike, industriale ose profesionale të 

lidhur me kërkimin shkencor dhe me 

kapacitet për të përmbushur angazhimet e 

deklaruara. Sponsorizimi financiar pa rol 

kërkimor dhe trajnues nuk mjafton. 

 

Partneriteti dhe plani industrial 

Projekti identifikon problemin industrial, 

kontributin shkencor, udhëheqësin 

akademik, mentorin industrial, rolet e palëve, 

burimet dhe të dhënat e aksesueshme, 

rezultatet, mënyrën e testimit dhe planin e 

përdorimit ose transferimit të tyre. Plani 

përfshin aktivitetet te partneri, kohën e 

angazhimit, mbikëqyrjen, sigurinë në punë 

dhe evidencat e realizimit. 

Minimumi i miratuar i kohës kërkimore të 

financuar te partneri industrial për këtë thirrje: 

orët e realizuara dhe të dokumentuara te 

partneri / totali i orëve të realizuara dhe të 

dokumentuara të kërkimit e trajnimit për 

projektin × 100. Lejet dhe ndërprerjet e 

miratuara përjashtohen nga të dyja anët; 

puna tregtare pa lidhje me projektin dhe 

mësimdhënia nuk numërohen. 

Regjistrat konfirmohen nga kandidati, IAL-ja 

dhe partneri. Puna në distancë numërohet 

vetëm kur parashikohet në planin e miratuar, 

me detyra, mbikëqyrje dhe evidenca. 

Angazhimet e mbivendosura nuk 

numërohen dy herë. 

 

 

 

 

 

Kontributi i partnerit 

Partneri jep kontribut financiar dhe/ose në 

natyrë, të dokumentuar në Aneksin 8.  

Kontributet në natyrë vlerësohen sipas kostos 

së dokumentuar dhe pjesës së përdorimit për 

projektin, pa fitim të shtuar dhe pa numërim 

të dyfishtë. Për pajisjet ose mjediset përdoret 

vetëm pjesa përkatëse e kapacitetit ose 

kohës; për ekspertizën, orët e dokumentuara 

dhe kostoja e justifikuar. Metoda dhe provat 

paraqiten në planin e kontributit. Partneri nuk 

fiton të drejtë automatike rimbursimi nga 

granti. 

 

Marrëveshja dhe të drejtat akademike 

Në aplikim paraqiten angazhimet konkrete 

dhe plani i bashkëpunimit. Marrëveshja e 

nënshkruar IAL–industri sipas Aneksit 7 është e 

detyrueshme përpara kontraktimit. Një letër 

e përgjithshme mbështetjeje nuk mjafton. 

Marrëveshja rregullon pronësinë intelektuale, 

përdorimin e rezultateve, konfidencialitetin 

dhe publikimet, me kufizime proporcionale 

dhe të kufizuara në kohë. Partneri nuk ka 

veto të pakufizuar dhe nuk pengon në 

mënyrë të pajustifikuar dorëzimin e tezës. 

Përgjegjësia akademike mbetet te IAL-ja. 

06 
KOHËZGJATJA DHE FINANCIMI 
 

a. Kohëzgjatja e financimit përcaktohet për 

një periudhë jo më pak se 12 muaj dhe jo më 

shumë se 36 muaj. 

 

b. Kohëzgjatja e financimit përcaktohet në 

mënyrë të pavarur nga kohëzgjatja akademike 

e programit të doktoratës. Financimi mbulon 

vetëm aktivitetet dhe shpenzimet e miratuara që 

realizohen gjatë periudhës së financimit, në 

përputhje me kushtet e përcaktuara në 

kontratën e financimit. Periudha e financimit nuk 

mund të tejkalojë afatin maksimal të mbetur të 

studimeve doktorale sipas rregullores së IAL-së. 

07 
BUXHETI, SHPENZIMET E PRANUESHME DHE TË PAPRANUESHME 
 

a. Buxheti në dispozicion të këtij programi është 63.291.194 lekë nga buxheti i AKKSHI-së për vitin 

përkatës, në zërin buxhetor “Fonde për mbështetjen e Studimeve të Doktoratës në vitin 2026”, 

i miratuar me Vendimin e Bordit të Administrimit të AKKSHI nr.26, datë21.09.2026;  

b. Financimi maksimal, për të gjithë kohëzgjatjen e miratuar të financimit, për një doktoraturë 

standarde është 1.000.000 lekë dhe për doktoraturë industriale është 3.000.000 lekë (max 

1.000.000 lekë / vit). 

c. Çdo kosto duhet të jetë e nevojshme, e arsyeshme, e identifikueshme, e dokumentuar dhe e 

kryer brenda periudhës kontraktore. Buxheti dallon grantin AKKSHI, kontributin industrial dhe 

burimet e tjera, duke treguar njësinë, sasinë, çmimin, aktivitetin dhe vitin. 

 

SHPENZIMET E PRANUESHME  
Në përputhje me legjislacionin dhe rregullat 

financiare në fuqi, si dhe brenda kufijve të 

buxhetit të miratuar për këtë program, mund të 

konsiderohen të pranueshme për financim 

kategoritë e mëposhtme të shpenzimeve: 

- Materiale kërkimore – materiale, reagentë, 

mostra, komponentë teknikë, mjete konsumi 

dhe media të nevojshme për kryerjen e 

eksperimenteve dhe analizave, realizimin e 

prototipeve, punën në terren, kampionimin, 

matjen, si dhe mbledhjen, përpunimin, 

dokumentimin dhe arkivimin e të dhënave 

kërkimore. Përfshihen edhe materiale të 

tjera të konsumueshme, përfshirë materiale 

kancelarie, kur lidhen drejtpërdrejt me 

metodologjinë dhe aktivitetet e projektit, 

janë të argumentuara dhe parashikohen në 

buxhetin e miratuar. 

- tarifa për kryerje të analizave, testimeve, 

eksperimenteve; 

- tarifa për blerje ose akses në baza të 

dhënash; 

- tarifa për blerje/qera software dhe licenca; 

- tarifa për përdorim të infrastrukturës 

kërkimore; 

- mobilitet kërkimor brenda vendit; 

- mobilitet kërkimor jashtë vendit; 

- tarifa për pjesëmarrje në konferenca; 

- tarifa për publikime shkencore në revista të 

indeksuara në Scopus, quartile Q1 ose Q2;  

- mbështetje për angazhimin kërkimor 

industrial (vetëm Kategoria B) 

SHPENZIMET E PAPRANUESHME  
Konsiderohen të papranueshme për financim 

dhe nuk mbulohen nga fondet e programit, 

shpenzimet që: 

- kryhen jashtë periudhës së përcaktuar në 

kontratën e financimit; 

- nuk kanë lidhje të drejtpërdrejtë dhe të 

justifikuar me realizimin e aktiviteteve dhe 

objektivave të projektit të miratuar; 

- janë financuar ose mbulohen nga një burim 

tjetër publik për të njëjtin aktivitet ose për të 

njëjtin objekt shpenzimi; 

- nuk janë në përputhje me legjislacionin në 

fuqi për menaxhimin e financave publike, 

rregullat financiare dhe aktet e tjera në fuqi 

që rregullojnë përdorimin e fondeve 

publike; 

- nuk janë të parashikuara në buxhetin e 

miratuar të projektit ose nuk janë autorizuar 

në përputhje me procedurat e përcaktuara 

nga AKKSHI. 

08 
DOKUMENTACIONI PËR APLIKIM DHE DORËZIMI I TIJ 

 

1. Paketa e aplikimit e përbashkët për të dy kategoritë A dhe B, përmban: 

 

a. formularin e aplikimit sipas formatit të AKKSHI-së (Aneks 1); 

b. projekt-propozimin kërkimor të doktoraturës, të miratuar nga struktura 

përkatëse e IAL-së dhe të nënshkruar nga udhëheqësi shkencor, sipas 

formatit të AKKSHI (Aneks 2); 

c. formularin e buxhetit sipas formatit të AKKSHI-së (Aneks 3) 

d. deklaratën për mungesën e financimit të dyfishtë plotësuar sipas 

formatit të AKKSHI (Aneks 4); 

e. planin e detajuar të punës dhe kalendarin e zbatimit të projektit sipas 

formatit të AKKSHI (Aneks 5); 

f. deklaratë e doktorantit për integritetin shkencor, konfliktin e interesit 

dhe etikën në kërkim, sipas formatit të AKKSHI-së (Aneks 6) 

g. dokumentin e lëshuar nga IAL – ja përfituese që vërteton 

regjistrimin/pranimin e doktorantit në programin e studimeve të 

doktoratës, ku të jetë shënuar dhe viti akademik i regjistrimit; 

h. CV-në e doktorantit; 

i. CV-në e udhëheqësit shkencor; 

j. Kopje të ID së doktorantit; 

k. vërtetim pune i doktorantit, lëshuar nga punëdhënësi; 

l. vërtetim i angazhimit të doktorantit si staf akademik, me kohë të plotë 

apo të pjesshme, lëshuar nga IAL –ja përkatëse (Kur punëdhënësi 

është IAL-ja, pikat k dhe l plotësohen me një vërtetim të vetëm); 

m. Kërkesë (shprehje interesi) të doktorantit drejtuar IAL-së për financim 

të kërkimit doktoral në kuadër të Programit të Doktoratës 2026 të 

financuar nga AKKSHI. 

 

Dokumenta shtesë për kategorinë B:  

 

n. marrëveshja IAL – industri nëse kjo është nënshkruar në momentin e 

aplikimit, ose projektmarrëveshjen përkatëse sipas formatit të AKKSHI-

së (Aneks 7); 

o. dokumentin e regjistrimit të partnerit industrial, së bashku me 

përshkrimin e veprimtarisë së tij dhe të kapaciteteve relevante për 

realizimin e projektit kërkimor; 

p. planin e kontributit industrial, sipas formatit të AKKSHI-së (Aneks 8); 

q. deklarata e mentorit industrial, sipas formatit të AKKSHI-së (Aneksit 9), 

të shoqëruar me dokumentacionin/informacionin për përvojën dhe 

ekspertizën e tij relevante për fushën e kërkimit; 

r. planin e angazhimit në mjedisin industrial, sipas formatit të AKKSHI-së 

(Aneks 10); 

s. CV e mentorit industrial. 

2. Dosja e aplikimit përgatitet dhe përcillet 

në AKKSHI nga IAL-ja që aplikon dhe 

duhet të përmbajë: 

 

a. Shkresën zyrtare përjellëse të IAL-së, 

të firmosur nga titullari i institucionit 

pranë të cilit kandidati ndjek studimet 

doktorale; 

b. Listën emërore të studentëve 

doktoralë të IAL-së që aplikojnë për 

financim, me të dhënat e 

mëposhtme: 

­ Emër, Mbiemër i doktorantit; 

­ Nr. ID të doktorantit; 

­ Viti akademik i regjistrimit në 

programin e Doktoratës; 

­ Numrin e matrikullimit (nëse është e 

mundur); 

­ Njësinë qendrore/bazë që ka hapur 

doktoraturën; 

­ Temën e doktoratës. 

c. Dosjen e aplikimit për çdo doktorant, 

me të gjithë dokumentacionin e 

përcaktuar në pikën 1 më sipër. 

 

 

 

 

 

3. Dokumentacioni i aplikimit dorëzohet 

fizikisht në protokollin e AKKSHI, ose 

përmes postës zyrtare në adresën: 

AKKSHI, Rruga “Naim Frashëri”, Nr.37, 

Tiranë, Shqipëri: 

- në 1 kopje të printuar dhe 1 digjitale 

(në formate të editueshme, jo të 

skanuara).  

4. Afati i fundit për depozitim të aplikimeve 

në AKKSHI është data 31.10.2026, ora 

10:00 AM, sipas orës lokale të Shqipërisë. 

Aplikimet pas afatit nuk pranohen, 

përveç një shtyrjeje të shpallur zyrtarisht 

për të gjithë aplikantët. 

 

5. Aplikimet që nuk i përmbahen formateve 

të AKKSHI, apo kanë mungesë 

dokumentacioni, konsiderohen 

administrativisht të papranueshme dhe 

nuk kalojnë në vlerësim. 

 

6. Sesioni informues: [01.10.2026 - 09.10.2026]. 

Pyetjet për thirrjen dërgohen në 

[programet.kombëtare@nasri.gov.al], 

deri më [16.10.2026]. Sqarimet me interes 

të përgjithshëm publikohen për të gjithë 

aplikantët. Pjesëmarrja në sesion nuk 

krijon përparësi në vlerësim. 

 

 

 

 

 

 

 

 

 

 

 

 

 

 

 

 

 

 

 

 

 

mailto:programet.kombëtare@nasri.gov.al

09 
VLERËSIMI, RENDITJA DHE 

ANKIMI 
 

Kontrolli dhe vlerësimi i pavarur 

AKKSHI verifikon dorëzimin brenda afatit, 

dokumentet, pranueshmërinë, kategorinë, 

buxhetin dhe deklaratat. Vetëm dosjet 

administrativisht të pranueshme kalojnë në 

vlerësim shkencor e teknik. Çdo aplikim 

vlerësohet nga të paktën dy ekspertë të 

jashtëm të pavarur, pa konflikt interesi. 

Kontakti i drejtpërdrejtë i aplikantit me 

ekspertët nuk lejohet. 

Vlerësimi i aplikimeve kryhet sipas 

përcaktimeve të Udhëzuesit për menaxhimin 

e projekteve të Programit kombëtar të 

studimeve të doktoraturës, pikat 2.5 dhe 2.6. 

 

Renditja dhe fondi i mbetur 

Renditja bëhet veçmas për A dhe B, në rend 

zbritës të pikëve. 70 (shtatëdhjetë) pikë nga 

100 (njëqind) përcaktohen si prag referues i 

vlerësimit. 

Kalimi i pragut nuk garanton financim. 

Dallohen projektet nën prag, projektet e 

financueshme brenda fondit dhe lista 

rezervë. Ulja e buxhetit lejohet për kosto të 

papranueshme ose të pajustifikuara, me 

arsyetim dhe konfirmim të realizueshmërisë, 

pa ndryshuar objektivat ose avantazhin 

konkurrues. 

Në barazim zbatohen, me radhë: rezultati në 

ekselencën shkencore; rezultati në cilësinë e 

projektit; për B, rezultati në relevancën 

industriale dhe cilësinë e partneritetit; niveli i 

prioritetit strategjik të fushës. Nënkriteret që 

përdoren për barazimin identifikohen 

shprehimisht në matricën e miratuar nga 

Bordi i Administrimit te AKKSHI. 

Vendimi për financim merret nga Bordi i 

Administrimit sipas metodologjisë së hartuar 

dhe propozuar nga AKKSHI, pas përfundimit 

të vlerësimit administrativ dhe atij shkencor e 

teknik. 

 

Rezultatet dhe ankimi 

IAL-të njoftohen individualisht me rezultatin, 

statusin e renditjes, shumën e miratuar kur 

janë fituese dhe hapat vijues. Lista e 

financuar publikohet duke respektuar 

konfidencialitetin dhe mbrojtjen e të 

dhënave. Nuk publikohen identitetet e 

ekspertëve ose raportet individuale 

konfidenciale. 

Aplikantët kanë të drejtë të paraqesin 

ankesë ndaj rezultateve dhe akteve 

procedurale të procesit të financimit, në 

përputhje me legjislacionin në fuqi dhe 

procedurat e përcaktuara në thirrjen për 

aplikim. Ankesa paraqitet nga IAL-ja pranë 

AKKSHI-së, nëpërmjet postës elektronike 

zyrtare dhe vetëm sipas kërkesave të 

përcaktuara në pikën 4.6 të Udhëzuesit për 

menaxhimin e projekteve të Programit 

kombëtar të studimeve të doktoraturës. 

Ajo identifikon aplikimin, objektin, arsyet dhe 

provat. Nuk përdoret për të plotësuar dosjen 

me dokumente që duhej të ishin dorëzuar 

brenda afatit, përveç rasteve që lejon ligji. 

Shqyrtimi është i paanshëm dhe i 

dokumentuar; parregullsitë e arsyetuara në 

zbatimin e kritereve mund t’u kalohen 

ekspertëve të tjerë të pavarur. 

Vendimi i arsyetuar i komunikohet IAL-së 

brenda 15 ditëve nga përfundimi i afatit të 

ankesave, përveç verifikimeve të 

mëtejshme. Ankesa nuk pezullon 

automatikisht vendimin dhe nuk kufizon 

mjetet e tjera të ankimit sipas legjislacionit në 

fuqi.

10 
INFORMACIONE TË TJERA 
 

1. Aplikantët duhet t'i referohen Udhëzuesit për menaxhimin e projekteve të Programit kombëtar 

të studimeve të doktoraturës, ku do të gjejnë udhëzime dhe detaje specifike lidhur me 

procesin e aplikimit, vlerësimit dhe financimit. 

2. Udhëzuesin dhe ankeset e aplikimit mund t’i gjeni në faqen zyrtare të AKKSHI: 

https://www.arsimi.gov.al dhe https://www.nasri.gov.al dhe 

3. Gjatë periudhës që thirrja qëndron e hapur, AKKSHI, në bashkëpunim me IAL-të, 

zhvillon aktivitete informuese dhe orientuese për aplikantët potencialë. 

4. Për sqarime më të hollësishme, lidhur me programin ose me procedurat e aplikimit, të 

interesuarit mund të drejtohen pranë Agjencisë Kombëtare të Kërkimit Shkencor dhe 

Inovacionit ose me e-mail në adresën: programet.kombëtare@nasri.gov.al   

5. Të dhënat personale të aplikantëve përpunohen vetëm për administrimin, vlerësimin dhe 

monitorimin e programit, në përputhje me legjislacionin në fuqi, duke garantuar 

konfidencialitetin, sigurinë dhe përdorimin e tyre vetëm për qëllimet e përcaktuara. 

6. Kalendari orientues i thirrjes: 

 

 

 

 

 

 
FAZA AFATI 

PUBLIKIMI I THIRRJES 01.10.2026 

SESIONI INFORMUES 01.10.2026 - 09.10.2026 

AFATI PËR PYETJE Deri 16.10.2026 

AFATI PËR APLIKIM 31.10.2026, ora 10:00 AM, sipas orës 

lokale të Shqipërisë 

KONTROLLI ADMINISTRATIV 06.11.2026 

VLERËSIMI SHKENCOR, TEKNIK DHE FINANCIAR 13.11.2026 

VENDIMMARRJA DHE NJOFTIMI 16.11.2026 – 20.11.2026 

AFATI PËR ANKESA brenda 5 ditëve kalendarike nga 

marrja e njoftimit 

NËNSHKRIMI DHE FILLIMI I ZBATIMIT Deri 15.12.2026 

 

 

Shënim:  

Ditët numërohen kalendarike.  

Afatet e brendshme të AKKSHI-së mund të ndryshojnë me njoftim public. 

https://www.arsimi.gov.al/
https://www.nasri.gov.al/
mailto:programet.kombëtare@nasri.gov.al

